ԱՄՓՈՓԱԹԵՐԹ
«Պետական տուրքի մասին» Հայաստանի Հանրապետության օրենքում լրացում կատարելու մասին»
ՀՀ օրենքի նախագծի վերաբերյալ

	N
	Առարկության, առաջարկության հեղինակը, Գրության ստացման ամսաթիվը, գրության համարը

	Առարկության, առաջարկության բովանդակությունը
	Եզրակացություն

	1.
	ՀՀ Արդարադատության նախարարություն

	Անհրաժեշտ է նկատի ունենալ ՀՀ Սահմանադրության 60-րդ հոդվածի 8-րդ մասի դրույթները, համաձայն որոնց՝ յուրաքանչյուր ոք պարտավոր է մուծել օրենքին համապատասխան սահմանված հարկեր, տուրքեր, կատարել պետական կամ համայնքային բյուջե մուտքագրվող պարտադիր այլ վճարումներ: Այդ կապակցությամբ նախագծի դրույթները խնդրահարույց են:

	Ընդունվել է։ 
Նախագիծը լրամշակելիս հաշվի է առնվել, որ ՀՀ Սահմանադրության 60-րդ հոդվածի 8-րդ մասի առարկան է անձանց համար պարտադիր վճարումները մուծելու պարտականության ամրագրումը, ոչ թե վճարումների սահմնաման կարգը։ Միաժամանակ հիմք է ընդունվել «օրենքին համապատասխան սահմանված» ձևակերպումը, որը բովանդակորեն տարբեր է Սահմանադրության նախկին խմբագրությունում տեղ գտած «օրենքով սահմանված» ձևակերպումից։ Նախագծի ընդունման նպատակը հենց Կառավարության կողմից պետական տուրքի դրույքաչափը օրենքին համապատասխան սահմանելու հնարավորության իրավական ապահովումն է։


	2.
	ՀՀ Ոստիկանություն
	Դիտողություններ և առաջարկություններ չկան
	Ընդունվել է ի գիտություն

	3.
	ՀՀ Ֆինանսների նախարարություն

	ՀՀ Սահմանադրության 60-րդ հոդվածի 8-րդ մասի համաձայն՝ յուրաքանչյուր ոք պարտավոր է մուծել օրենքին համապատասխան սահմանված հարկեր, տուրքեր, կատարել պետական կամ համայնքային բյուջե մուտքագրվող պարտադիր այլ վճարումներ:
Նախագծի 1-ին հոդվածով նախատեսվում է, որ փոխադարձության հիման վրա՝ օտարերկրյա պետության քաղաքացիների համար Հայաստանի Հանրապետության կառավարության կողմից կարող են սահմանվել պետական տուրքի այլ դրույքաչափեր:
Նշվածի կապակցությամբ հարկ է նկատի ունենալ, որ հարկերի, տուրքերի և պարտադիր այլ վճարների օրենքով սահմանված լինելը չի նշանակում սահմանել հարկ, տուրք կամ պարտադիր վճար` նշելով միայն դրանց անվանումները: Հարկը, տուրքը կամ պարտադիր այլ վճարը համարվում են սահմանված և միաժամանակ ներդրված, եթե օրենքով սահմանվել ու որոշվել են դրանց բաղկացությունը կազմող էական տարրերը: Ընդ որում, այդ տարրերի` օրենքով պարտադիր ամրագրված լինելը դիտվում է որպես այս կամ այն հարկա-տեսակի կամ պարտադիր այլ վճարի էական պայման և դրանց մասով պարտավորության առաջացման, կատարման հանգամանքների ու առարկաների նախանշման հիմք: Այսպես, օրինակ, Հարկային օրենսգրքում ամրագրված դրույթների վերլուծությունից հետևում է, որ հարկի կառուցվածքը բաղկացած է` հարկաիրավական նորմից, հարկի սուբյեկտից և հարկման հետևյալ էական տարրերից` հարկման օբյեկտ, հարկի դրույքաչափ, հարկման միավոր, հարկային ժամանակաշրջան, հարկի հաշվարկման կարգ, հարկի վճարման եղանակներ, ժամկետներ և կարգ: Նույնը վերաբերում է տուրքի և պարտադիր այլ վճարների տարրերին: Սակայն հիշյալ արգելքը չի բացառում կառավարության մասնակցության հնարավորությունը հարկի առանձին տարրերի սահմանման ժամանակ: Դա պայմանավորված է այն հանգամանքով, որ հարկային միասնական պետական քաղաքականության իրականացման ընթացքում կառավարությունը կարող է որոշակիացնել առանձին տարրեր, բայց այստեղ օրենքով սահմանված ոչ էական նշանակություն ունեցող տարրերի մասին կարող է խոսք գնալ: 
Ելնելով վերոգրյալից՝ հայտնում ենք, որ Նախագծի ընդունումը համարում ենք ոչ նպատակահարմար, քանի որ դրանում նախատեսվող դրույթներն առերևույթ հակասում են ՀՀ Սահմանադրության 60-րդ հոդվածով ամրագրված դրույթներին:
	Ընդունվել է։ 
Նախագիծը լրամշակելիս հաշվի է առնվել, որ ՀՀ Սահմանադրության 60-րդ հոդվածի 8-րդ մասի առարկան է անձանց համար պարտադիր վճարումները մուծելու պարտականության ամրագրումը, ոչ թե վճարումների սահմնաման կարգը։ Միաժամանակ հիմք է ընդունվել «օրենքին համապատասխան սահմանված» ձևակերպումը, որը բովանդակորեն տարբեր է Սահմանադրության նախկին խմբագրությունում տեղ գտած «օրենքով սահմանված» ձևակերպումից։ Նախագծի ընդունման նպատակը հենց Կառավարության կողմից պետական տուրքի դրույքաչափը օրենքին համապատասխան սահմանելու հնարավորության իրավական ապահովումն է։


	4.
	ՀՀ Տնտեսական զարգացման և ներդրումների նախարարություն

	Դիտողություններ և առաջարկություններ չկան
	Ընդունվել է ի գիտություն

	5.
	ՀՀ Նախագահի աշխատակազմ
/աշխատանքային կարգով/

	Խմբագրությունը համապատասխանեցնել ՀՀ Սահմանադրության 60-րդ հոդվածին 

